
Opningstider: 

Torsdag 12-18

Fredag 11-17

Laurdag 11-14

 Følg oss på "Bruktbuo Fusa" på Facebook

Årsmelding for

Bruktbuo 2020

Torsneset 23, 
5640 Eikelandsosen 



Bruktbutikken Bruktbuo ligg i hjarte av Eikelandsosen. 
Den er eigd av Fusa frivilligsentral, og blir drevet av om lag 40 frivillige. 

Her blir det teke i mot varer folk ikkje lengre har nytta av, og
seld vidare til ein billig penge. Sidan 2011 har butikken vore meir enn ein butikk,

det har også vore ein møteplass for folk i kommunen. Her kan ein møta som
frivillig på ulike treff, eller ein kan setje seg ned med ein kopp kaffi

 og slå av ein prat. 
I butikken er det alltid minimum 2 personar på vakt samstundes. 

Dei frivillige vel sjølv kor ofte dei ynskjer å ta vakter,
samt delta på det som skjer i Bruktbuo. 

Butikken har ope tre dagar i veka, og opningstidene er: 
 

Torsdag: 12-18 
Fredag 11-17 
Laurdag 11-14

Bruktbuo har eit eige styre.
 Styret er blant anna med å bestemmerr regler, rutiner, ryddedagar og medarbeidarsamlingar.
Dagleg leiar for Fusa frivilligsentral er med som sekretær i styret.
I 2020 hadde styret 3 ordinære styremøter.  
Årsmøte fann stad 16.juni i Eikelandsosen bedehus saman med Fusa frivilligsentral. 
I tillegg har styret tatt fleire avgjersler via telefon/sms dialog.  
Det er Fusa frivilligsentral som har det administrative arbeidet i Bruktbuo. 
Dagleg leiar har dirfor mykje av ansvaret for å få gjennomført det styret 
har bestemt. I tillegg er det dagleg leiar som tek vekeoppgjeret.
og ser til at alle vakter er fylt opp når helga nærmar seg.

Styret har i 2020 bestått av 
Leiar: Olaug Bjørndal 

Sækretær: Henriette Dale/Victoria Dale 
Styremedlem: Bodil Samnøy 

Styremedlem: Helga Lundervik
 

Varamedlem: Andrea Aadland Bolstad
Varamedlem: Gerd Edith Boge

Om Bruktbuo: 

Styret: 



Sjølv med totalt 11 veker stengt butikk har me hatt eit godt år i butikken. 
Blant anna var sommaren og hausten veldig bra, med mykje folk innom og med ein god omsetning. 
Tilsaman i 2020 enda omsetninga i Bruktbuo på om lag 313.000 kroner.
Dei største utgiftene me har i Bruktbuo er husleige og straum. 
Dei utgjer tilsaman ein utgiftspost på 120.000 kr. Utover dette går 9000 kr til bank, data og komunikasjon, og 13.668 kr
avgifter, gebyr og lisensar. Det går og noko ut til diverse innkjøp i løpet av
året, som kontor materiell, husholdningsartiklar, kaffi, lys og kaffimat. I løpet av 2020
utgjorde dette 7571 kr. 
Då alle utgiftene var trekt i frå enda overskotet for 2020 på 131.000 kroner.
Det er litt høgare enn det har vore dei siste åra. Noko av årsaka til dette kan skuldast at 
Fusa frivilligsental i 2020 vedtok at Bruktbuo ikkje behøvde å intern overføre
30.000 kroner til administrative kostnadar som det er blitt gjort tidlegare år.

Covid-19 

I mars 2020 kom koronapandemien til Noreg.
 Me blei med på den nasjonale dugnaden for å bekjempe smitten,

 ved å stengje butikken. 
Butikken heldt dermed stengt i 9 veker på våren, i tillegg til 2 veker i november. 

Me har i løpet av året måtte forhalde oss til ulike smittevernstiltak som
desinfisering, holde avstand, bruk av munnbind, stengt kaffikrok - og

varelevering, samt meir.
Dyktige frivillige har teke dette på strak arm, og gjort ein kjempegod innsats. 

Overskotet av det me sel i Bruktbuo blir dela likt på to prosjekt. 
Det er barne-og ungdomsarbeidet i Fusa kyrkjelyd, og
stiftinga Children burn & wound care foundation. 
CBWCF er ei stifting som er oppretta av ein norsk lege med namnet Einar Eriksen.  
Han har arbeida på brannskadde avdelinga på Haukeland sjukehus. 
Dr. Eriksen sitt engasjement brenn for å hjelpa brannskadde born i Etiopia. 
Det er diverre mange som blir utsatt for brannskader i Etiopia, då eld
blir mykje brukt til for eksempel matlaging. Einar Eriksen har difor starta opp
fleire brannskadde avdelingar i Etiopia for å hjelpa dei brannskadde. Han har
også lært opp helsepersonell, og andre til å bli sjølvstendig innan berging av
brannskade.

Overskotet - kjem born og 

unge til gode 

Økonomi



I november blei alle dei innkomne teppa og babykleda som er strikka av restegarn 
gjort klare til å sendast ned til Etiopia. 

Det var tilsaman 58 tepper og mykje babyklede. 
Dette kjem permaturborn og mødre til gode, og dei blir sett stor pris på. 

Dagleg leiar fekk sendt to store pakkar avgårde utpå det nye året.
Dagleg leiar i samråd med styret har blitt einige om å gje noko av det 

som er kome inn av ferdig strikk til prematur/intensiv avdelinga på Haukeland. 
Då er me med å gjer varm glede til babyar både lokalt og globalt! 

Det er både frivillige i butikken og kundar kan henta seg garn til 
å strikka tepper og babyklede av. 

Tusen takk til alle som har levert inn garn og ferdig 
strikka tepper og babyklede til oss i 2020.

Redesign

I Bruktbuo er det også flinke frivillige som tar med seg tøy/stoff heim og syr det om til nye produkt. 
Dette kan til dømes bli handlenett, etui til strikkepinnar, forkle med meir. 
Det er kjekt å kunne selgje fine redesign produkt i butikken. 
Dette kan også vere til inspirasjon for andre. 

Om lag kvar 3 veke arrangeres det kundefridag i Bruktbuo. 
Dette er ein ryddedag i butikken med dei som er frivillige. 
Her blir det rydda, vaska, sortert på lager, kasta litt, ommøblert,
fylt på nye varer, samt prisa dei. Midt i økta tek me oss ein god lunsj saman.
Kundefriedagar held til om måndagen i tidsrommet kl.10-13, og ofte lengre. 
I 2020 har me til tider måtte ha påmelding, og dele opp i fleire dagar då me
ikkje kan vere så mange omgangen. Dette har fungert fint. 

Kundefriedagar

Babyklede og tepper av restegarn

Så mykje meir enn ein bruktbutikk!



Bruktbuo planlagde å arrangere basar til inntekt til 
Childres burn & wound care foundation  i november 2020.

Basaren skulle vere som tidlegare år med "heimalaga" gevinster frå 
restegarn og halvferdig handarbeid frå Bruktbuo. 

Denne blei det diverre ikkje noko av grunna koronapandemien. 
Det blei likevel set opp to ulike bøker ein kunne kjøpe lodd på. 

På den eine loddboka var det ulike flotte gevinster som strikkagensere og
broderte dukar.

 På den andre boka var det ein hardangerbunad til jente (12-14 år). 
I løpet av 2020 er det blitt seld 1917 loddar på desse bøkene. 

Desse pengane er med i overskotet for 2020 i Bruktbuo. Dei er øyremerka til
CBWCF.

Omlag kvar andre tysdag i månaden pleier det å bli arrangert tysdagsklubb i
Bruktbuo. Dette er eit håndarbeidstreff som er ope for alle. Det heldt til mellom
klokka 11-13. Her blir det strikka, sydd og brodert. Ofte på restegarn og halvferdig
håndarbeid som er komen inn. Dei ferdige produkta blir samla inn til basar og
utlodding som dei frivillige i Bruktbuo står for. På tysdagsklubben er det også rom
for ein god prat, kaffikopp, erfaringsutveksling og litt song.  Dette er ei kjekk stund
som dessverre ikkje fekk så mange treff i løpet av året grunna koronaen. 

Tysdagsklubb

Basar 

Så mykje meir enn ein bruktbutikk!



Tv-aksjonen

 I forbindelse med årets Tv-aksjon hadde Bruktbuo -50% på bord og senger laurdag 17.oktober. .
Denne dagen (17.oktober) gjekk all inntekta til Tv-aksjonen og WWF sitt arbeid om eit reinare hav.

Dagleg leiar og frivillige hadde baka kaker og boller som blei seld i butikken denne dagen.
Andrea i styret laga ein kjempeflott konkurranse angåande tematikken i årets

Tv-aksjon. Det blei då sett opp eit akvarium som skulle førestille ein
forurensa og forsøpla havbotn. Det var mange som deltok. Vinnaren blei kåra

laurdag 17.oktober, og vinnar blei Katrine Eide. Ho vann eit gåvekort i
Bruktbuo på 500 kroner. Totalt selde me for 3300 kroner denne dagen. 

Utanfor Bruktbuo var det også ting som skjedde. Det var dykkarar som rydda havbotnen for søppel.
Folk som plukka søppel langs strandlinja, og dagleg leiar for frivilligsentralen hoppa i havet. Dette blei

ein festdag med mykje folk, liv og røyre. 

Laurdag 26.september var det markens grøde på Fjord`n senter. I den forbindelse hadde Bruktbuo hadde ein liten
pop-up butikk der. Me hadde med ulike varer frå butikken, som folk kunne kjøpe. 

 Denne dagen hadde me også -50% på alt i butikken. 
Det blei dermed eit godt sal denne dagen. 

Me fekk reklamert litt for butikken, samstundes fekk me også seld mykje lodd til basaren. 
Det var ein god gjeng med flinke frivillige som var med denne laurdagen.

Me prøver jamnleg å finne på ting som kan lokke kunder til butikken. 
Helga 17.-19. september hadde me eit lite stunt med ope lager. 
Det gjekk utpå at kundane kunne kome utpå lageret å handle. 

Dette var svært populært og me hadde ein god omsetning den veka.

Ope lager 

Pop-up butikk 



Walk & Run

Det var i år duka for eit nytt Walk & Run arrangement til inntekt til brannskadde born i Etiopia (CBWCF). 
Då koronapandemien kom til landet fann ein raskt ut at ein ikkje kunne arrangere det slik som ein har gjort tidlegare år.

 I stadanfor å avlyse valde barne- og ungdomsarbeidar Stefan Svedsen å ta ein for laget. Han ville ta eit kyrkjeløp. Der
han sprang frå Sundvor til Strandvik, via alle kyrkje samt Bruktbuo og bedehuset i Eikelandsosen. Dette utgjer heile 

66,8 km! Dagleg leiar var med i komiteen, og det blei lagt ned mykje arbeid i å få markedsført dette digitale
arragementet. Laurdag 6.juni klokka 07:00 starta Stefan det lange løpet, han hadde på seg GPS, så det er mogleg å

følgje med han undervegs i løpet. Langs vegen og ved kyrkjene sto det folk med flagg og skilt å heia han fram. Utanfor
Bruktbuo var det også samla seg mykje folk som ville sjå Stefan i aksjon. I tillegg var også Dr. Einar Eriksen og kona Lillian

Rose Eriksen på besøk for anledninga. Det blei holdt talar, og motivasjonsord for Stefan før han blei heia vidare til
Strandvik. Heile veka gjekk salet i Bruktbuo til CBWCF. I tillegg tok Fusa kraftlag å "matcha" summen me fekk inn i

Bruktbuo denne veka. Me hadde eit veldig godt sal på heile 17.092 kroner! Totalt i forbindelse med denne festdagen
kom det inn heile 333.000 kroner. Tusen takk til alle som støtta og gjorde ein innsats i forbindelse med arrangementet. 

Medarbeidersamling

Det skal vere sosialt og kjekt å vere frivillig i Bruktbuo. Omlag to gongar for året prøver me difor å finne på noko kjekt
saman.  Den 18. juni inviterte me difor til blåtur. Dei 18 medarbeidarane som var med visste ikkje kvar dei skulle.
Kjøreturen var kort, og me havna i Bjlørndal hos Olaug. Her hadde me ei kjekk stund med maling i drivhuset, quiz,

hagevandring og kaffikos. Dette var ein flott og minnerik kveld i nydelege omgjevnadar.

Torsdag 29.oktober arrangerte styret i Bruktbuo medarbeidarsamling i Fjorden arena. 
Det var 25 medarbeidarar tilstades denne kvelden. Me hadde kjekk underhalding frå flinke

damer i styret, god mat frå Tønnegarden, og gode diskusjonar rundt ulike
tema/problemstillingar som dukkar opp i butikken. Denne kvelden var det også 

avskjedsfest for Henriette, som blei takka for eit fint år. Det blei ein koseleg kveld, med god prat og latter rundt borda. 



Tusen takk til deg som er frivillig!

Tusen takk til deg som står på. 
Gjer ein innsats så barn i Afrika tilbake på beina kan gå. 

Du kjem inn døra med eit smil, og tar i eit tak utan eit tvil. 
På ryddedagar, vakter og andre arrangement er du god å ha med på laget. 

Dette er du god på, skulle tru du alltid hadde jobba innan dette faget. 
Baking, rydding, prising og vasking. 

Når eg kjem i "Buo" eg stadig får meg ein overrasking. 
Ja, på kor flinke de er, og alt de får til. 
Ja, saman kan me klare alt det me vil. 

Det blir stikka og sydd, alt frå hardangersaum til babytepper. 
Eg håper du aldri strikkepinnane slepper. 

Også her heime er de med å gjer ein forskjell. 
At barnekor kan få synge i bedehuset kveld etter kvel(d). 

Du må også vite at det er mange som set stor pris på deg. 
At du deltar i samtalar, tullar og ler, og spør kordan det går med meg. 

Du er med å banar veg, 
sjølv om me alle berre tar små steg. 

Så får me saman til noko stort, 
av det andre berre meina er skrot. 

Takk for kvart minutt, time og dagar du legg ner, 
på eit arbeid mange ikkje ser.

I butikken kan ein kjøpa seg skattar billig, 
men det hadde aldri gått utan DEG som frivillig. 

Så tusen takk for at du er med, 
og for alt arbeid du legg ned.

 
 (Dikt laga av dagleg leiar til medarbeidarsamlinga 29.oktober 2020)

Tusen hjarteleg takk til deg som står på, tar vakter, er serviceinnstilt,
strikker og syr, ryddar, køyrer på varer og er med på å halda butikken fin

og i møtekomande!
 

Takk til styret og frivillige som er med på å halda Bruktbuo igong. 
Me kunne aldri dreve noko bruktbutikk utan deg!

 
Tusen takk til de som kjem med varer til oss. De er med på å gjera

butikken til eit skattekammer for kundar frå fjern og nær.
 

Hjarteleg takk til du som kjem å handlar hos oss. Du gjer det mogleg å
driva overskot på brukte ting, og samen støttar me gode føremål, og tek

vare på miljøet.

Lyst å bli frivillig hos oss? Ta gjerne kontakt med dagleg leiar Victoria Dale på telefon 92093716! 


